
&OS      FUSAPOSTEN SPORT – ORDET FRITT 17Tysdag 4. juli 2017

To osingar er klare for 
lag-EM i Bridge i Slova-
kia. Ei av dei håpar på ny 
internasjonal medalje.

bBRIDGE

Carl-Otto Curran er på langt nær nokon 
nybygjar, men i meisterskapssamanheng 
med det norske flagget på brystet har na-
bo Thea Hauge langt meir erfaring.

– Eg er med for å læra og utvikla meg.
Thea har nok større sjansar til medalje, 
seier ein smålåten Curran. 

Meisterskapen startar laurdag.

Historisk for Os Bridgeklubb
Aldri tidlegare har to utøvarar frå Os 
Bridgeklubb vore representert i EM på 
ein og same tid. Litt artig er det så at dei 
to er fødd og oppvakse i same veg.

– Carl-Otto og eg bur berre steinkast
frå kvarandre her i Finnebrekka, seier 
Thea.

– Ja, det er bridge-gata dette, humrar
Carl-Otto.

Medan Thea skal stilla i klassen for 
jenter under 25 år, er nabo Carl-Otto klar 
for å debutera i open klasse under 21 år.

– Det er berre jenter det er eigen klasse 
for. Gutane må stilla i open klasse, for-
klarar Thea.

Kjenner presset
Under bridge-VM i Italia i fjor var 19 år 
gamle Thea med å vinna bronse for det 
norske jentelaget. Den solide presta-
sjonen pregar forventningane før årets 
meisterskap.

– I Slovakia skal eg spela med dei same 

fire som eg spelte med under VM i fjor. 
Me har trena godt i lag og føler oss veldig 
godt førebudde, seier Thea.

– Kjenner de forventingspress?
– Ja, litt. Me har sjølv sagt at me har

som mål å ta medalje, seier ingeniør-
studenten.

– Kan de til og med ta gull?
– Ja, det kan me, men Nederland er

nok dei største favorittane. Dei slo oss 
ganske suverent i semifinalen i VM i fjor, 
fortel ho.

Lange dagar
For Thea og Carl-Otto blir det lange da-
gar med kortstokkane i Slovakia.

– Me skal spela sju dagar. Mange av
dagan blir det spel frå klokka 10.00 til 
sju-åtte tida om kvelden. Det er rimeleg 
krevjande økter.

– Kva gjer de etter ei slik økt?
– Hehe. Det er jo det som er litt ironisk.

Då speler me nemleg kort, ler Thea.
Carl-Otto debuterte med det norske 

landslaget i påsken i år. Då spelte han 
nordisk meisterskap.

– Det gjekk ganske greitt. Me vart num-
mer tre i puljespelet, fortel 18-åringen.

Kjenner du godt dei du skal spela på 
lag med i EM?

– Ikkje så veldig. Eg spelte med eit par 
av dei no i nordisk.

– Kva gler du deg til?
– Eg gler meg til kampane og alt det

sosiale kring arrangementet, seier Carl-
Otto.

– For det sosiale er viktig, Thea?
– Ja, veldig. Me blir kjent med mange

kjekke ungdomar frå ulike land, og har 
det artig i lag. Det sosiale er nesten like 
viktig som konkurransen, konstaterer 
Thea.

bKenneth Svenningsen
kenneth.svenningsen@osogfusa.no

Ta med hundeposar og
legg skiten opp i desse, ta 
dei med heim og kast dei
i eige boss.
For nokre dager sidan slo eg graset langs 
vegen fra parkeringsplassen på Tøsdal 
og oppover mot brua over elva. Då eg i 
dag skulle samla saman graset og køyra 
det vekk, fann eg massevis av hundeskit
langs vegen. 

Her freistar ein å få det til å sjå fint ut 
langs vegen, og så er det dette som møter 
ein. Her går det både vaksne og born som
lett kan trø opp i dette. 

Så mi bøn til hundeeigarar: Ta med 
hundeposar og legg skiten opp i desse, ta 
dei med heim og kast dei i eige boss.

Torbjørn Tøsdal
Grunneigar

Dagens 
hjartesukk

Eg og mange med meg er klare for 
sommarferie. Små og store er klare 
for opplevingar og oppfylling av sine
feriedraumer. Enten det er i det store 
utland eller som me har sett i den siste 
tida, ferieopplevingar i vårt eige land. 
Og det er gledeleg.

I vår kommune må vi også rigga oss 
meir for turisme og reiseliv i fram-
tida. Folk er meir enn noko sinne på 
jakt etter opplevingar. Og vi kan tilby 
nett dette, då vi har ein natur som til 
tider kan ta pusten frå ein. Fjord og 
fjell, kulturlandskap, tradisjonsmat og
handverk. Bunader, rosemåling og na-
sjonalbåten Oselvaren. Og det er nett 
dette turistane etterspør når dei vil 
feriera i Norge. Og då må vi ikkje vera 
smålåtne.

Turister etterspør i stadig større grad 
kulturopplevingar når dei tar sine val 
av reisemål. Berre i sommarsesongen i 
fjor la kulturturistane att ikkje mindre 
enn ni milliardar kroner på overnat-
tingar, restaurantbesøk, reise og opp-
levingar. Kan skjønna at me i Os og øn-
skjer nokre, og meir av desse kronene.

Dette igjen fører til meir verdiska-
ping. Sjå berre til Liv på Øyro. Det har 
vore, og er ein suksess. Men Liv på 
Øyro bør og bera frukter til liv i Os og 
innan turisme. Både det ein har fått på 
plass med næringslivet og sentrums-
foreningen, samt mange andre sam-
arbeidspartnarar,  viser at alt kan skje. 

Regjeringa satsar også fullt og heilt
på kulturturisme. Dei har no oppretta 

eit Samarbeidsråd for kultur og reise-
liv, nettopp for å auka satsinga på kul-
turturisme i vårt eige land. 

Men me kan gjera mykje saman 
utan å venta på samarbeidsrådet sine
konklusjonar. Idemyldring, tankar og 
kreativitet må få blomstra også innan 
reiseliv og turisme. Livet i Os kan by på 
så uendeleg mykje meir.

Dette var litt drøs i frå ein som har 

vore ordførar ei veke.
Så, kjære Osingar! Kor enn de fer-

dast, eller om de er heime, eg ønskjer 
dykk alle ein god sommar. Eg for min 
del skal bruka ferien på flytting. Høy-
rest keisamt ut. Men i mitt høve er det 
ei stor glede. 

Laila Reiertsen 
Ordførar sist veke

God sommar!

MÅ IKKJE VERA SMÅLÅTNE: Turistar er meir enn noko sinne på jakt etter opplevin-
gar. Og vi kan tilby nett dette. Storslått natur, bunader, rosemåling og nasjonalbåten 
Oselvaren. Vi må ikkje vera smålåtne.

Klare for EM i Slovakia

HISTORISK: 
Laurdag 8. juli stiller 
to utøvarar frå Os 
bridgeklubb i lag-EM 
i Slovakia. Carl-Otto 
Curran og Thea 
Hauge gler seg stort.


